
+T+ TERRITORIO E VIVENDA
Direccion Xeral de Calidade Ambiental e Cambio Climatico

RESOLUCION POLA QUE SE FORMULA O INFORME AMBIENTAL ESTRATEXICO DO PLAN
ESPECIAL DE INFRAESTRUTURAS E DOTACIONS PARA VIAL ENTRE CERCEDO E CAROI,
CONCELLO DE CERCEDO-COTOBADE

Promotor: Concello de Cercedo — Cotobade

Organo substantivo: Concello de Cerdedo-Cotobade
Expediente: 2019AAE2357

Codigo web: 2223/2019

O Servizo de Avaliacion Ambiental de Plans e Programas, da Subdireccion Xeral de Avaliacion
Ambiental, formulou a proposta que a continuacién se transcribe:

ANTECEDENTES

1. Os instrumentos de planeamento que rexen no concello de Cercedo-Cotobade son os aprobados
antes da sua fusion voluntaria aprobada polo Decreto 134/2016. A zona de Cerdedo se rexe polo
Plan xeral de ordenacion municipal (PXOM) aprobado definitivamente o 23.09.2014 e a zona de
Cotobade se rexe polas normas subsidiarias de planeamento (NSP) aprobadas 0 25.02.1997.

2. O dia 01.08.2019 a Direccion Xeral de Calidade Ambiental e Cambio Climatico recibiu un escrito
do Concello de Cerdedo-Cotobade no que solicita iniciar o procedemento de avaliacion ambiental
estratéxica simplificada do Plan especial de infraestruturas e dotaciéns para vial entre Cerdedo e
Caroi, para o que achega o documento ambiental estratéxico e o borrador da proposta.

3. O dia 06.08.2019 esta Direccion Xeral iniciou un periodo de consultas previas a formulacion do
informe ambiental estratéxico por un prazo de dous meses, facendo publicos os documentos na
sla sede electréonica. Ao mesmo tempo, consultouse & Direccién Xeral de Ordenacién do
Territorio e Urbanismo, entre outras administracions publicas.

CONSIDERACIONS LEGAIS

1. ALei 2/2016, do 10 de febreiro, do solo de Galicia (LSG), integra no procedemento de aprobacion
dos instrumentos de planeamento urbanistico o proceso de avaliacion ambiental estratéxica
previsto na Lei 21/2013, do 9 de decembro, de avaliaciéon ambiental. A través do Decreto
143/2016, do 22 de setembro, aprobouse o regulamento da dita Lei do solo.

2. Segundo o artigo 46.2b) da LSG o planeamento de desenvolvemento debe someterse ao
procedemento de avaliacion ambiental estratéxica simplificada.

3. De acordo co artigo 75.3b) da LSG, o 6rgano ambiental -tras consultar as administracions
publicas afectadas e as persoas interesadas- formulara o informe ambiental estratéxico.

4. A Direccion Xeral de Calidade Ambiental e Cambio Climatico ten atribuidas as funcions en
materia de avaliacion dos efectos de determinados plans e programas no ambiente (Decreto
42/2019, do 28 de marzo, polo que se establece a estrutura organica da Conselleria de Medio
Ambiente, Territorio e Vivenda).

CONSIDERACIONS TECNICAS

1. Caracteristicas do Plan especial

Ambito de actuacién: terreos situados entre os nucleos de Cerdedo e A Igrexa (parroquia de Caroi)
pertencentes ao concello de Cerdedo-Cotobade, provincia de Pontevedra.

Obxecto: mellorar a comunicacion por estrada entre as capitais municipais de Cerdedo e o nucleo da
Chan (Cotobade), que concentran a maioria das dotacions publicas.

Na actualidade esta conexién se realiza a través de camifios de escasa e insuficiente seccién (EP
0401 e EP-7104) que atravesa o nucleo da Igrexa, ou a través da combinacién das estradas PO-232
e N-541, de maior recorrido.

Recorridos actuais entre Cerdedo e A Chan (Cotobade).

Proposta: segundo se recolle na documentacion, desde o nucleo da Igrexa ata A Chan a estrada EP-
0401 ten condiciébns aceptables. Para o tramo restante, entre Cerdedo e A Igrexa de
aproximadamente 7 km, estudaronse 3 alternativas de trazado ademais da alternativa 0.

* Aalternativa 1 aproveita 6,5 km de tramos existentes excepto os 2 km previos ao enlace coa
EP-0401, que supdén un novo trazado por terreo accidentado. Afecta a solo rustico de
proteccion de espazos naturais e de interese paisaxistico do PXOM de Cerdedo.

¢« A alternativa 2 ten un trazado de 7 km, con leves curvas que transcorre sobre caminos
existentes, a excepcién dun pequeno tramo. Atravesa o rio Castro pertencente & zona de
especial conservacion (ZEC) Serra do Cando. Segundo o PXOM de Cerdedo atravesa solo
rustico de especial proteccidon de espazos naturais.

« A alternativa 3 propén un trazado de 7 km con pequenas curvas e sobre camifios existentes.
Discorre en gran parte polo ZEC Serra do Cando e por solo clasificado polo PXOM de
Cerdedo como rustico de especial proteccion de espazos naturais.

A alternativa elixida é a 2. A via proposta atravesara 4 nucleos de poboacién: Revolta, Biduido,
Chamadoira e Medelo e prevese ampliar a seccién actual ata 7 metros (dous carris de 3,50 m para
cada sentido), mais un metro de beiravia a cada lado. Se contempla, asi mesmo, unha franxa de 20
metros a ambos lados do eixo que albergara as medidas correctoras e os movementos de terra que
sexan necesarios.

Proposta de Plan espec:al

2. Caracteristicas ambientais da area probablemente afectada

Tanto a via proposta como a actual atravesan os nucleos da Revolta, Biduido, Chamadoira e Medelo,
moi proximas a algunhas vivendas. Féra dos nucleos transcorren entre fincas dedicadas a cultivos,
pastos, extensas areas de caducifolias, mato e pequenas repoboacions forestais.

Tratase dunha contorna natural de elevacién media, con pendentes acusadas en certos puntos e
unha abundante rede fluvial. As estradas existentes e o trazado proposto polo Plan especial cruzan o
rio Castro & altura de Cerdedo mediante duas pontes. Asi mesmo, no nucleo da Revolta atravesan o
regueiro da Abelleira e o rio Sillar, no nucleo de Buido atravesan ao regueiro da Besada e -ao seu
paso polo nucleo da Chamadoira- cruzan o rego do Pombo.

En canto aos valores naturais, o rio Castro incliese na ZEC Serra do Cando, que alberga o habitat
prioritario 91E0* (bosques aluviais de Alnus glutinosa e Fraxinus excelsior). Ademais, segundo a
cartografia oficial de habitats, alguns tramos da via transcorren nas inmediacions de habitats de
interese comunitario asociados a carballeiras e matogueiras secas. Ao leste, a aproximadamente 1
km de distancia do ambito, se localiza a area de especial interese paisaxistico (AEIP) “Serra do
Cando”.

Respecto ao patrimonio cultural, nas inmediacions se detectan numerosos bens catalogados e de
interese patrimonial, como un conxunto de hoérreos, unha area de mamoas, petroglifos, fontes,
cruceiros e igrexas. Tameén existen outros elementos con valor cultural a estudar como muifos, petos
de animas, muros tradicionais, etc.

Como afeccions sectoriais, salientar que a contorna do nucleo de Cerdedo foi obxecto de
concentracion parcelaria e que varios tramos da traza atravesan montes vecifiais en man comun
(Lourido, Cabenca, Casa das Minas e San Bernabé e Caroi).

No tocante a clasificacion urbanistica dos terreos, na zona de Cotobade o ambito esta clasificado
como non urbanizable de nucleos rurais, non urbanizable de proteccion forestal e non urbanizable sen
especial proteccion. Na zona de Cerdedo coincide con rustico de proteccion agropecuaria, de
proteccion forestal e de proteccién do patrimonio.

3. Periodo de consultas previas

Recibiuse resposta da Direccion Xeral de Ordenacion do Territorio e Urbanismo, do Instituto de
Estudos do Territorio, da Direccién Xeral de Patrimonio Natural e da Direccion Xeral de Patrimonio
Cultural.

O Concello debera considerar estas observaciéns no proceso de elaboracién do Plan especial, para o
cal se lle remiten os textos integros recibidos. Non obstante, resumense a continuacién as principais
cuestions formuladas:

Direccién Xeral de Ordenacion do Territorio e Urbanismo

Indica que a documentacién do Plan especial debe axustarse ao sinalado no artigo 183 do
Regulamento da Lei do Solo de Galicia (RLSG). Asi mesmo, debera concretarse nos documentos
establecidos no artigo 184 de dito Regulamento, coas determinacidéns axeitadas a sua finalidade que
xustifiquen o cumprimento dos requisitos esixibles. Neste sentido:

« Debe conter unha memoria xustificativa e desenvolvemento da infraestrutura prevista,
analizando os tramos que se apoian no viario existente e concretando os novos tramos.

*« Debe recoller a regulacion das caracteristicas e normas as cales se tefa que axustar o
correspondente proxecto que desenvolva a infraestrutura proposta.

* Debe conter planos de informacion onde se analicen e concreten os aspectos sinalados na
memoria. Tamén debe conter planos de ordenacién co trazado e se concrete a necesidade
de novas infraestruturas de servizos, se definan os tramos de nova execucion e os apoiados
no viario existente, se concrete o nivel de ocupacion e afeccion, asi como se xustifique a
funcionalidade a accesibilidade da infraestrutura proposta.

* Xustificarase a viabilidade econdmica da actuacion proposta, acreditandose mediante informe
de intervencién a dispofiibilidade de recursos municipais, ou xustificando a existencia de
fondos, subvenciéns ou convenios.

Tamén sinala que se tramitara segundo o procedemento recollido nos artigos 75 da Lei do Solo de
Galicia e 186 do RLSG.

Instituto de Estudos do Territorio

Informa que -de acordo co Catalogo das paisaxes de Galicia- o ambito localizase na grande area
paisaxistica das Rias Baixas, na comarca paisaxistica do Baixo Lérez, e que o trazado proposto
descorre nas inmediacions da area de especial interese paisaxistico (AEIP) “Serra do Cando”, sen
entrar na mesma.

Sinala que a calidade paisaxistica da contorna é boa e que a presenza da AEIP contrible @ mesma.
Salienta o caracter rustico da zona, a presenza de asentamentos nos vales e nas pendentes suaves e
as numerosas edificacions tradicionais. Indica que a orografia é complexa e que a vexetacién esta
composta por masas de pifieiros, eucaliptos e algunhas areas de carballos, tamén breixo, prados,
pequenas hortas, ameneiros e salgueiros nas proximidades das canles de auga.

Considera que a alternativa elixida non tera unha forte incidencia paisaxistica por seguir o trazado
dunha estrada existente e que son adecuados os criterios de integracion paisaxistica (apartado 11 do
borrador), entre eles a non alteracién, na medida do posible, da rasante do terreo evitando a presenza
de grandes noiros e desmontes que interfiran nas visuais e mantemento da vexetacion autéctona.

Non obstante, para mellorar a integracién da actuacién, recomenda adoptar as seguintes medidas:

*  Os noiros que non se podan evitar deberan ter a menor pendente posible e ser naturalizados
empregando especies vexetais autéctonas adaptadas a climatoloxia da zona.

» Os pasos sobre cursos de auga evitaran, na medida do posible, a canalizacion e a reducién
da seccion natural dos corredores ecoloxicos, evitando os estribos de recheo. Durante a
construcion das pontes se respectara ao maximo posible a vexetacion de ribeira.

» Caso de existir algun elemento (ponte ou calquera outra estrutura) que provoque un notable
impacto visual ou xere a conca visual moi ampla, sera obxecto dun desefio coidado, no que
prime a singularidade formal fronte a estandarizacion.

Finalmente considera que o Plan especial non provocara un impacto paisaxistico significativo, se ben
deben tomarse en consideracion as recomendacidns expresadas anteriormente.

Direccion Xeral de Patrimonio Natural

Considera que non € previsible que o plan xere efectos significativos coa preservacion do patrimonio
natural e a biodiversidade, sempre e cando o proxecto especifico que se adopte garanta o
cumprimento das medidas contempladas na documentacion achegada e se tefian en conta as
seguintes indicacions:

- Evitar calquera afeccidn significativa, directa ou indirecta, sobre os habitats de interese
comunitario e naturais prioritarios, con atencién especifica aos localizados na ZEC e na sua
contorna.

« Calquera afeccién non contemplada neste informe, asi como na documentaciéon achegada,
que poida afectar potencialmente, de forma sobrevida, ao ZEC “Serra do Cando”, debera vir
precedida por unha paralizacidon da accion xeradora do potencial impacto, comunicando a
devandita situacién ao Servizo de Patrimonio Natural de Pontevedra, xunto coas medidas que
se propofian para eliminar, mitigar ou compensar o impacto.

* Adoptar as medidas necesarias para evitar o deterioro, a contaminacion e a fragmentacion
dos habitats de interese comunitario. No caso de detectarse unha afeccion sobre estes non
contemplada previamente, aplicarase o0 mesmo protocolo sinalado no punto anterior

* Un efectivo tratamento dos residuos, vertidos e emisiéns xerados, coa interposicion dos
medios necesarios e os oportunos mecanismos de control e vixilancia, en aras de evitar a
contaminacion que potencialmente se pode producir na contorna.

* Garantir a conservacion dos exemplares de especies de flora e fauna recollidos no Catalogo
galego de especies ameazadas que puideran estar presentes na zona de actuacion. Para elo
levarase a cabo antes do inicio dos traballos unha prospeccion para constatar a presenza ou
ausencia destas especies.

« Asi mesmo, se durante a execucion e explotacion do proxecto apareceran afeccidéns ao
medio natural non contempladas na tramitacion ambiental, deberan paralizarse as actuacions
e informar de maneira inmediata ao servizo de Patrimonio Natural.

Direccion Xeral de Patrimonio Cultural

Detecta que no nucleo de Revolta o trazado da via superponse cun hérreo, casa grande e muifio
catalogados. Ao respecto, coidarase que o trazado do Plan aprobado inicialmente non afecte aos
bens protexidos, evitando na medida do posible a afeccidn as contornas de proteccion.

En canto a bens do patrimonio cultural e outros elementos de interese, indica o seguinte:

* Non se inclie a afectacion da contorna de proteccion do muifio 00-ac7 (plano PE-01A do
borrador e 0-1-2 do PXOM), localizado ao norte, ao carén da via.

* Non se achegan fichas do peto de animas do nucleo do Coto da Igrexa, nin do palco da
musica da capela do Neno Xesus, na Igrexa, recollidos no Plan Basico Autondmico.

Tampouco se inclie o adro da capela delimitado por un muro de pedra, duas arbores de gran
porte e o pozo tradicional. Suxire estudar o valor da carballeira na que se atopa o cruceiro,
por se fose conveniente garantir a sia salvagarda. Tamén salienta que a chegada a este
nucleo se realiza por via flanqueada por numerosos elementos con valor cultural (horreos,
muros, edificacions tradicionais e arbores de gran porte).

* No nucleo da Revolta detecta unha fonte tradicional non incluida no PXOM, da que se
deberan estudar as suas caracteristicas para determinar se se trata dun ben do patrimonio
etnoloxico.

e Salienta que ao longo da via existen muros tradicionais e elementos non catalogados
individualmente que o PXOM protexe na sua normativa, prohibindo a sua demolicion ou
destruciéon. Neste sentido, establece a necesidade de detallar a sua localizacién, extensién e
caracteristicas, asi como o establecemento de medidas especificas para a sua proteccion,
tendo en conta que a via afectara directamente a estes elementos caracterizadores da
estrutura rural.

Como medidas correctoras alude a determinacién excluinte 9.3 das DOT, relativa a compatibilidade
das actuacions cos bens culturais, pola que debera realizarse unha prospeccion do ambito para
detectar elementos non identificados no inventario de patrimonio cultural de Galicia.

De acordo co artigo 35 da Lei do Patrimonio Cultural de Galicia (LPCG), elaborarase un Catalogo
propio do Plan especial con todos os bens e as contornas de proteccion afectadas, incluidos os novos
bens detectados durante a prospeccion. As fichas deberan actualizarse conforme a normativa vixente,
describiran o valor cultural do ben, a sia composicion e os elementos singulares protexidos de
obrigada conservacion. Suxire que tamén incluan medidas de proteccién especificas para cada ben,
atendendo ao tipo de obra que o Plan pretende realizar.

No tocante a normativa, engadirase un apartado especifico coa normativa relativa ao patrimonio
cultural, que estea actualizada e contefia o tipo de obras permitidas segundo os niveis de proteccion,
o réxime de autorizacions, os criterios de intervencion, etc. Concretamente, sobre o patrimonio
arqueoloéxico:

« Estarase ao disposto nos artigos 95 e 96 da LPCG e Decreto 199/1997.

* Engadiranse as determinacions do PXOM sobre proteccién do patrimonio arqueolodxico.
Atenderase especialmente ao establecido para a zona de proteccion integral dos
xacementos, na que sO se autorizaran aquelas actuacions compatibles co ben ou coa sua
posta en valor, debendo someterse ao réxime de autorizacions da LPCG.O propio Plan sinala
que “A execucion das obras requirira dun control arqueoléxico da zona afectada”.

Co fin de garantir a salvagarda da estrutura viaria tradicional, intentaranse manter as alifiaciéns
existentes, asi como os elementos de interese que configuran ditas alifiacions (edificacions, muros e
valos tradicionais ou outros elementos de interese etnoloxico. Neste sentido, solicita engadir a
normativa do Plan especial o recollido nos artigos 80, 85.2 e 65.5 do PXOM vixente.

En relacion & cartografia, os planos delimitaran todos os bens e as contornas de proteccion e os
elementos arquitecténicos ou etnograficos que, a pesar de non estar catalogados, se considere
conveniente a slia conservacién para integralos na ordenacion e garantir a sua salvagarda. Tamén se
incluirdn os muros tradicionais.

No Plan que se aprobe inicialmente, achegarase o trazado da nova rede viaria mais axustado as
previsidns en canto a sua formalizacion e dimensiéns, evitando a afeccion a elementos tradicionais
(especialmente aqueles que configuran alifiacions existentes), as contornas de proteccién dos bens
catalogados, e procurando non deturpar a topografia existente. En ningun caso afectara aos propios
bens protexidos.

A proposta de ordenacion atendera aos criterios do artigo 46 da LPCG, as condiciéns das fichas do
Catalogo e da normativa sectorial. As actuaciéns procuraran incorporarse na nova ordenacion de
forma integrada e harménica co ambito rural e con respecto aos valores culturais.

Prestarase especial atencion ao paso da via ao carén dos nucleos da Revolta e a Chamadoira, sen
deturpar a sua estrutura, para o cal recomenda o uso das guias do IET: Guia de Boas Practicas para
a Intervencidén nos Nucleos Rurais, Guia de Boas practicas para as actuaciéns nos Camifos de
Santiago e Paisaxe Galega. Guia de estudos de impacto e integracién paisaxistica.

Finalmente, no apartado de conclusions, solicita ter en consideracion as observacions e suxestiéns do
informe emitido e indica que -unha vez aprobado inicialmente o Plan especial- debera solicitarse
informe vinculante desta Conselleria (artigo 34 da LPCG).

4. Efectos ambientais previsibles. Analise segundo os criterios do anexo V da Lei 21/2013

Co Plan especial preténdese mellorar a conexién entre os nucleos de Cerdedo e A Chan-Carballedo
(Cotobade), nos que se localizan gran parte das dotacidbns municipais, aproveitando as estradas
existentes.

O Plan especial establece o marco para a futura autorizaciéon do proxecto que executara a via
proposta, pero non inflie noutros plans ou programas, nin se considera pertinente para a integracion
de consideraciéns ambientais ou a implantacién da lexislacion en materia de medio ambiente.

A proposta mellorara, a priori, a accesibilidade dos habitantes da zona aos servizos publicos.
Ademais, respecto a ocupacion do solo, cémpre salientar que se trata dunha ampliacion dos camifios
existentes, polo que as afecciéns se limitaran a contorna inmediata do trazado actual, que transita
maioritariamente por terreos agricolas e forestais.

En canto a paisaxe, o Plan non tera unha forte incidencia paisaxistica. Asemade, o borrador
contempla a minima alteracién do terreo, evitar grandes noiros e desmontes e manter a vexetacion
autoctona.

En relacién ao patrimonio natural, a proposta atravesa o rio Castro e un pequeno afluente deste situa-
dos dentro da ZEC Serra do Cando da Rede Natura 2000. Porén, a ampliacién do viario realizarase
sobre sendas pontes xa existentes e apenas requiriran afectar a vexetacion de ribeira nun entorno xa
alterado pola presenza dunha praia fluvial.

No tocante ao ciclo hidrico, sinalar que a rede fluvial existente xa esta afectada polo trazado actual.
Neste sentido, os efectos do Plan sobre esta non se consideran relevantes.

Dada a existencia de numerosos bens culturais, considérase que o Plan pode ter efectos sobre o
patrimonio cultural se non se identifican correctamente todos estes elementos de interese patrimonial
e se garante a sua proteccion.

A vista do exposto, considérase que os efectos derivados do Plan non seran significativos, se ben
para favorecer a integracion ambiental da actuacion, o Plan especial debera ter en conta as
observacions dos informes do Instituto de Estudos do Territorio, da Direccidén Xeral de Patrimonio
Natural. e da Direccion Xeral de Patrimonio Cultural.

PROPOSTA

Tendo en conta o indicado nos apartados anteriores e a andlise realizada segundo os criterios do
anexo V da Lei 21/2013, do 9 de decembro, de avaliacion ambiental, propofio non someter ao
procedemento de avaliacion ambiental estratéxica ordinaria o Plan especial de infraestruturas e
dotaciéns para vial entre Cerdedo e Caroi, ao considerar que non se produciran efectos significativos
no medio ambiente. No entanto, para favorecer a sustentabilidade da proposta, establécense a
seguinte determinacién:

XUNTA DE GALICIA San Lazaro s/n I
CONSELLERIA DE MEDIO AMBIENTE 15781 SANTIAGO DE COMPOSTELA j B ICI B

TERRITORIO E VIVENDA
Direccion Xeral de Calidade Ambiental e Cambio Climatico

« Con respecto a ampliaciéon do viario no punto de cruce co rio Castro e o seu afluente,
procurarase a minima afeccion sobre a vexetacion de ribeira, non situar novas pilas ou
estribos na canle nin na zona de servidume do rio e evitar o arrastre de sdlidos en suspension
ou outros posibles contaminantes nas augas.

* Minimizaranse as posibles afeccidns sobre os habitats de interese comunitario presentes no
ambito, como as carballeiras galaico-portuguesas (habitat cédigo 9230) e as suas orlas
arbustivas (5110).

Santiago de Compostela, na data da sinatura dixital

Margarita Segade Castro
Xefa do Servizo de Avaliaciéon Ambiental de Plans e Programas

Monica Pérez Medina
Subdirectora Xeral de Avaliacion Ambiental

RESOLUCION

De conformidade coa proposta anterior, resolvo non someter ao procedemento de avaliacién
ambiental estratéxica ordinaria o Plan especial de infraestruturas e dotacions para vial entre
Cerdedo e Caroi.

Este informe ambiental estratéxico farase publico no Diario Oficial de Galicia e na paxina web da
Conselleria de Medio Ambiente, Territorio e Vivenda (https://cmatv.xunta.gal); remitirase ao Concello
de Cerdedo-Cotobade, xunto & copia dos informes recibidos na fase de consultas previas, para a sua
consideracion na tramitacién do Plan especial.

Cargo: Subdirectora Xeral de Avaliacion Ambiental

Asinado por: PEREZ MEDINA, MONICA
Data e hora: 08/11/2019 09:43:59

A resolucion perdera a sua vixencia e cesara na producion dos efectos que lle son propios se, unha
vez publicada no Diario Oficial de Galicia, non se aprobase o Plan especial no prazo maximo de catro
anos dende a sua publicacion.

Contra esta resolucién non procedera recurso algun, sen prexuizo dos que procedan en via
administrativa ou xudicial fronte ao acto, no seu caso, de aprobacién do Plan especial.

Santiago de Compostela, na data da sinatura dixital

Maria Cruz Ferreira Costa
Directora Xeral de Calidade Ambiental e Cambio Climatico

Asinado por: SEGADE CASTRO, MARGARITA MARIA

Cargo: Xefa do Servizo
Data e hora: 08/11/2019 09:42:52

Cargo: Directora Xeral de Calidade Ambiental e Cambio

Asinado por: FERREIRA COSTA, MARIA CRUZ
Climatico

Data e hora: 08/11/2019 18:16:08

